
神官監中使楊賓奏請復長陵等陵園諸户户部覆言此

輩供役輕省豪民避重就輕每多投充民力坐此重困故

先朝勘酌損益載在會典每户連本身止免三丁況今差

占庫夫柴夫等役繁多如繫籍陵園者全户優免則遺下

差役必更加泒小民宜令如會典例從之○詔建南北郊

及朝日夕月禮

　〈上命建圜丘于南郊其北爲皇穹宇建方兵于北郊其南爲皇祇室作朝日壇于東郊夕月壇于西郊時四郊〉

　〈並建兵部軍卒供役不足乃奏將馬直及缺官薪皁銀三十萬兩募役工作〉

兵部尙書致仕伍文定卒

　〈吳瑞登日宸濠之平孫許勵其節王伍大其勲而中其机宜奮其忠勇則文定力也昔雷萬春面中六矢而不〉

　〈動文定火燎鬚眉而不驚以故保全睢陽與誅鋤寧賊者曠世一例焉〉

六月禮官李時與璁萼議姚廣孝雖有帷幄功旣有崇秩

以償其勞矣復削髮披緇配享太廟似所未安宜移祀太

興隆寺從之○大明集禮書成御製文序之○初上釐正

郊典謂當考定雅樂博求精曉音律者吏科都給事中夏

言遂以行太僕寺寺丞張鶚應詔鶚至欲停元樂復古樂

倂進所著樂書二部一曰大成樂舞圖譜自琴瑟以下諸

樂逐一作譜一曰古雅心談以十二圖家十二律圖各有

說下禮部詳議　上日音樂卽爲更定勿誤廟享之用

九月總制三邊王瓊奏寧夏一鎮接莊浪墩臺爲西北第

--

一大事請發官軍十萬乘時修復墩堡邊墙從之○大學

士楊一清卒

　〈一清量宏識遠有文武長才功烈在陝尤著嘗創修花馬池邊墙圖復河套及勦逐海西逋虜皆儘有成策事〉

　〈多未竟張永之誅劉瑾謀出一清故以永薦入多爲言者所詆巳而摠萼以大禮議合力爲薦引清亦盡心賛〉

　〈翊時璁萼柄國清稍示裁抑其黨極力攻之誣以賊罪清旣去復興訏獄誣成其罪削藉里居忽忍不樂疽發〉

　〈背死死之前數日猶自䟽解言身被汚戰死不瞑目　上聞而悼之至戊申始贈太保謚文襄〉

十月桂萼因章聖皇太后御製女訓一書擬上推行之序

下部議以萼所陳胎敎之儀諸母之擇子師之愼所以爲

天下根本之慮爲聖子神孫修德養身之助其關係甚大

宜書諸御屛或訓諸宮閫以爲先事之備其女訓之學瞽

䁸之敎媒氏之正又所以推其敎于天下者宜崇陰敎以

敦女習但瞽矇人止許記古詩及女訓等書以勸誘風俗

不得記誦淫詞婚姻遵視訓嚴禁指腹結襟之弊○改奉

孔子爲先師易象爲主籩豆用十樂用六佾立啟聖公祠

祀叔梁紇以顏無繇曾點孟孫氏配罷從祀中黨公伯寮

等改祀林放蘧瑗等于鄉增入后蒼王通毆陽修胡瑗蔡

元定等俱從張璁議也

十二月臘節以御製蜡樂詩賜大學士張璁

辛卯〈嘉靖十年〉

正月　上幸大祀殿禮畢諭璁曰二聖配帝之典決不可

